
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՍԵՊՏԵՄԲԵՐԻ 8-Ի ԹԻՎ N 1437-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ ֆինանսների նախարարություն 

	01/8-4/1338-2022

	
	26.01.2022թ․

	1․ Նախագծի 1-ին կետի 1)  ենթակետի համաձայն առաջարկվում է «Որոշման 1-ին կետում «1,175,000 ԱՄՆ դոլար արժողությամբ՝ համարժեք է 587,500.0 հազ. դրամին (կիրառելով 1 ԱՄՆ դոլար գումարը 500 դրամ միջին փոխարժեքը)» բառերը փոխարինել «1,380,000 ԱՄՆ դոլար արժողությամբ՝ համարժեք է 690,000.0 հազ. դրամին (կիրառելով 1 ԱՄՆ դոլար գումարը 500 դրամ միջին փոխարժեքը)» բառերով»: Հետևաբար փոխարժեքի կուրսի փոփոխություններից խուսափելու համար առաջարկում ենք Նախագիծի 1-ին կետը խմբագրել հետևյալ կերպ. «Հայաստանի Հանրապետության տրանսպորտի և կապի նախարարության և «Կորսան-Կորվիամ Կոնստրուկցիոն» ընկերության միջև 2012 թվականի ապրիլի 27-ին կնքված թիվ T1-T2-CW-01 պայմանագրի շրջանակներում ծագած իրավական վեճերի շրջանակներում ՄԱՄԱԻՀ (UNCITRAL) կանոնների ներքո հարուցված արբիտրաժային գործերով Հայաստանի Հանրապետության շահերը պաշտպանելու նպատակով թույլատրել «Ճանապարհային դեպարտամենտ» հիմնադրամին Հյուսիս-հարավ ճանապարհային միջանցքի ներդրումային ծրագիր - Ծրագիր 1 և 2 հետազոտման, վերլուծության, փորձագիտական եզրակացության նախապատրաստման ծառայությունների գնման մրցույթում հաղթող ճանաչված «Արկադիս Քոնսալթինգ» սահմանափակ պատասխանատվությամբ ընկերության (Մեծ Բրիտանիայի և Հյուսիսային Իռլանդիայի Միացյալ Թագավորությունում) հետ կնքել փորձագիտական ծառայությունների գնման պայմանագիր 1,380,000 ԱՄՆ դոլարին համարժեք դրամով:»  
2․ Նախագծի 2-րդ կետով սահմանվում է, որ որոշման 1-ին կետում նախատեսված ծախսերը ենթակա են ֆինանսավորման Հայաստանի Հանրապետության 2022 թվականի պետական բյուջեի 1049 «Ճանապարհային ցանցի բարելավում» բյուջետային ծրագրի 11016 «Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի համակարգում և կառավարում» միջոցառման ֆինանսական միջոցների հաշվին՝ վերաբաշխման միջոցով:  Այդ կապակցությամբ հարկ է նշել, որ Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի կառուցումը հանդիսանում է ԵՄ «Տնտեսական և ներդրումային ծրագրի 5 ուղենշային նախաձեռնություններից մեկը և վերը նշված միջոցառման գումարը  նախատեսված է ճանապարհահատվածի հողերի օտարման համար և համապատասխան վարկային միջոցների ներգրավման պարագայում այն օգտագործվելու է նպատակային, ուստի առաջարկում ենք վերաբաշխումն իրականացնել այլ ծրագրերի հաշվին, որոնցից վերաբաշխելու դեպքում 2022 թվականի ընթացքում ֆինանսական միջոցների լրացուցիչ պահանջ չի առաջանա։
3.  Նախագծի 2-րդ կետի կատարումն ապահովելու համար անհրաժեշտ է վերջինիս կից ներկայացնել նաև «ՀՀ 2022 թվականի պետական բյուջեի մասին» ՀՀ օրենքում և «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» ՀՀ կառավարության 2021թ դեկտեմբերի 23-ի թիվ 2121-Ն որոշման մեջ փոփոխություններ կատարելու վերաբերյալ համապատասխան հավելվածները։
Ելնելով վերոգրյալից անհրաժեշտ է խմբագրել Նախագիծը՝ հաշվի առնելով վերը նշված դիտողություններն ու առաջարկությունները:
Միաժամանակ հայտնում ենք, որ բացահայտված չեն ՀՀ ֆինանսների նախարարության 24/01/2022թ. թիվ 01/26-1/966-2022 գրությամբ ներկայացված հարցադրումների պատասխանները:
	
1․ Ընդունվել  է ։
Նախագծի 1-ին կետը խմբագրվել է։   






































2․ Ընդունվել է։ 
Նախագիծը լրամշակվել է ։ 































3․ Ընդունվել է ։ 
Նախագիծը լրամշակվել է։ 













Ընդունվել է ։
Նախագծի հիմնավորումը լրամշակվել է ։ 


	2. Քննչական կոմիտե
	04.02.2022թ.

	
	N 07/07/8618-2022

	Առաջարկություններ և առարկություններ չկան:
	

	 3. Մարդու իրավունքների եվրոպական դատարանում ՀՀ ներկայացուցիչ 
	01/18/239-2022

	
	19.01.2022թ.

	Առաջարկությունները և առարկություններ չկան:
	

	4.ՀՀ արդարադատության նախարարություն
	                            //5337-2022	

	
	08.02.2022թ.

	Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից պետական փորձագիտական եզրակացություն չի տրամադրվում՝ ելնելով «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներից, համաձայն որոնց՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը: 
	Ընդունվել է ի գիտություն։

	ՀՀ ֆինանսների նախարարություն
	01/8-4/2411-2022

	
	14․02․2022թ․

	Նախագծի վերաբերյալ հայտնում ենք հետևյալը.
1. Նշված ծառայությունների ձեռք բերման համար Հայաստանի Հանրապետության կառավարության 2021 թվականի սեպտեմբերի 8-ի թիվ 1437-Ն որոշմամբ հատկացվել է 587,500.0 հազար դրամ, որը չի օգտագործվել: Ուստի հիմք ընդունելով «Հայաստանի Հանրապետության բյուջետային համակարգի մասին» ՀՀ օրենքի 6-րդ հոդվածի 3-րդ կետը՝ համաձայն որի Հայաստանի Հանրապետությունում բյուջետային տարին սկսվում է յուրաքանչյուր տարվա հունվարի 1-ից և ավարտվում նույն տարվա դեկտեմբերի 31-ին, վերը նշված որոշմամբ հատկացված գումարները չեն կարող օգտագործվել 2022թ.-ին: Հետևաբար առաջարկում ենք ֆինանսական կարգավորումը ներկայացնել սույն թվականի համար՝ համապատասխան փոփոխություները և լրացումները ներկայացնելով «ՀՀ 2022 թվականի պետական բյուջեի մասին» ՀՀ օրենքում և «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» ՀՀ կառավարության 2021թ դեկտեմբերի 23-ի թիվ 2121-Ն որոշման մեջ:
2․ Նախագծի համաձայն ծախսերի մի մասի փոխհատուցումը նախատեսվում է  ֆինանսավորել ՀՀ 2022 թվականի պետական բյուջեի 1049 «Ճանապարհային ցանցի բարելավում» բյուջետային ծրագրի 11017 «Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների համակարգում և կառավարում» միջոցառման ֆինանսական միջոցների հաշվին՝ վերաբաշխման միջոցով: Այդ կապակցությամբ հարկ է նշել, որ նշված թունելի և ճանապարհահատվածի կառուցումը հանդիսանում է ԵՄ աջակցությամբ իրականացվող միջոցառում (գումարը  նախատեսված է ճանապարհահատվածի հողերի օտարման համար) և համապատասխան վարկային միջոցների ներգրավման պարագայում այն օգտագործվելու է նպատակային, ուստի առաջարկում ենք վերաբաշխումն իրականացնել այլ ծրագրերի հաշվին: 
Ինչ վերաբերում է Նախագծին, ապա խմբագրական առումով առաջարկում ենք N3 հավելվածում 1049 ծրագրի 11017 միջոցառման ֆինանսական ցուցանիշները համապատասխանեցնել մյուս հավելվածներով ներկայացված ցուցանիշներին, ինչպես նաև հավելվածներում ավելացնել առաջին եռամսյակում նախատեսվող փոփոխություններին վերաբերող սյուները:

	1․ Ընդունվել է։ 
Նախագծով  փորձագիտական ծառայություններն առաջարկվում է ֆինանսավորել ՀՀ 2022 թվականի պետական բյուջեի 1049 «Ճանապարհային ցանցի բարելավում» բյուջետային ծրագրի 21012 և 21006 միջոցառումների ֆինանսավորման  հաշվին՝ վերաբաշխման միջոցով։













2․ Ընդունվել է ։
Նախագծի հավելվածները լրամշակվել են։











	ՀՀ վարչապետի աշխատակազմ
	

	
	

	Ներկայացված նախագծի 1-ին կետով նախատեսվող ՀՀ կառավարության 2021 թվականի սեպտեմբերի 8-ի N 1437-Ն որոշման մեջ փոփոխություն կատարելու արդյունքում փոփոխվում է գնման պայմանագրի գինը, ինչը` «Գնումների մասին» օրենքի 36-րդ հոդվածի 4-րդ մասի և ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 56-րդ կետի 5-րդ ենթակետի կարգավորումների համատեքստում ծանրակշիռ հիմնավորման կարիք ունի:
Միևնույն ժամանակ որոշման նախաբանում բացակայում է  գնումների վերաբերյալ լիազորող նորմը՝ այն դրույթը, որը կառավարությանը լիազորում է ընդունել սույն որոշման նախագիծը:

	Չի ընդունվել։
ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 56-րդ կետի 5-րդ ենթակետը  կիրառելի է կնքված գնման պայմանագրերի նկատմամբ։  «Արկադիս Քոնսալթինգ» ընկերության հետ դեռ ևս գնման պայմանագիր չի կնքվել, ուստի նշված կետը տվյալ դեպքում կիրառելի չէ։
Միաժամանակ, սույն որոշումը գնումների մասով՝  ընդունվում է ղեկավարվելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված թիվ 1 հավելվածի 3-րդ կետով։
 



